
PRAKATA
Setinggi-tinggi syukur ke hadrat Allah SWT kerana dengan izin-Nya, garis panduan ini berjaya 
diterbitkan oleh NEHAP Malaysia melalui Kumpulan Kerja Tematik (Thematic Working Group 
- TWG) Kimia Toksik, Bahan Berbahaya dan Sisa Berbahaya. Garis panduan ini diterbitkan 
adalah bertujuan untuk menjelaskan peranan dan tanggungjawab agensi-agensi yang 
terlibat dengan pengimportan bahan kimia dan memberi panduan kepada pihak pengimport 
berkenaan perundangan dan proses yang berkaitan dengan pengimportan bahan kimia ke 
Malaysia.  

Bagi memantapkan lagi tadbir urus pengurusan bahan kimia, garis panduan ini dijadikan 
rujukan untuk memudahkan pihak pengimport mematuhi prosedur yang ditetapkan dan 
seterusnya memudahkan pemantauan pergerakan bahan kimia yang dikuatkuasakan di 
semua agensi yang berkaitan.

Sekretariat NEHAP ingin mengucapkan penghargaan dan terima kasih kepada TWG 4:  
Kimia Toksik, Bahan Berbahaya dan Sisa Berbahaya yang dipengerusikan oleh Bahagian 
Bahan Berbahaya, Jabatan Alam Sekitar yang telah menerajui pembangunan garis panduan 
dan semua pihak secara langsung atau tidak langsung dalam memberikan input serta 
pandangan dalam penyediaan garis panduan ini. Semoga garis panduan ini dapat memberi 
manfaat dalam melindungi alam sekitar serta mengurangkan risiko penyakit yang berpunca 
daripada pengurusan bahan kimia di Malaysia.

Sekretariat NEHAP Malaysia
Bahagian Perkhidmatan Kejuruteraan
Kementerian Kesihatan Malaysia

KKM Ahli

KKM Ahli

Sekretariat NEHAP Malaysia bersama TWG Kimia Toksik, Bahan Berbahaya dan Sisa Berbahaya 
ingin mengucapkan setinggi-tinggi penghargaan kepada semua ahli di atas sumbangan yang telah 
diberikan dalam usaha menilai dan menambahbaik dokumen ini.

1.0   Pengenalan

1.0  PENGENALAN
	 Bahan kimia memainkan peranan penting dalam kehidupan manusia. Sebagai 

contoh, bahan kimia digunakan dalam racun mahkluk perosak, ubat, kosmetik 
dan ejen pencuci. Walaupun penggunaan bahan kimia memberi manfaat kepada 
kita, pada masa yang sama, bahan kimia juga berpotensi memberi kesan buruk 
kepada manusia dan juga alam sekitar. Sehubungan dengan itu, kebanyakan 
negara, termasuk Malaysia, telah mengawal selia pengimportan bahan kimia 
untuk memastikan bahan kimia yang diimport memenuhi syarat tertentu demi 
mengurangkan risiko penggunaan bahan kimia.

	 Di Malaysia, terdapat beberapa agensi kerajaan yang terlibat dengan pengimportan 
bahan kimia, di mana permit dan/atau lesen tertentu perlu diperolehi daripada agensi-
agensi ini sebelum bahan kimia boleh diimport ke Malaysia. Walaupun agensi-agensi 
ini telah menyediakan garis panduan untuk memudahkan proses pengimportan 
bahan kimia di bawah punca kuasa masing-masing, namun satu garis panduan  
komprehensif, yang merangkumi peranan dan tanggungjawab semua agensi yang 
berkaitan dengan pengimportan bahan kimia belum dibangunkan. Pembangunan 
garis panduan yang komprehensif ini adalah penting untuk memantapkan tadbir urus 
bahan kimia (chemical governance) di Malaysia, memudahkan pihak pengimport 
merujuk tatacara pengimportan bahan kimia dalam satu dokumen dan ia juga 
selaras dengan strategi A3 – Implementing Environmentally Sound Management 
of Chemical and Hazardous Substances di bawah Rancangan Malaysia ke-12 
(RMKe-12).

	 Sehubungan dengan itu, Thematic Working Group 4 (TWG 4): Kimia Toksik, Bahan 
Berbahaya dan Sisa Berbahaya di bawah National Environmental Health Action 
Plan (NEHAP) Malaysia telah mengambil initiatif untuk menyediakan garis panduan 
ini untuk mewujudkan proses yang komprehensif untuk pengimportan bahan 
kimia; dan pada masa yang sama, memudahkan pihak pengimport, khususnya 
pihak swasta untuk mematuhi perundangan dan proses yang berkaitan dengan 
pengimportan bahan kimia ke Malaysia.

2.0  Tujuan

3.0  Peranan Agensi
Yang Terlibat Dengan

Pengimportan Bahan Kimia

2.0	  TUJUAN
1)	 Menerangkan peranan dan tanggungjawab agensi-agensi yang terlibat dengan 

pengimportan bahan kimia ke Malaysia; dan

2)	 Memudahkan pengimport mematuhi perundangan dan proses yang berkaitan dengan 
pengimportan bahan kimia ke Malaysia.

3.0  PERANAN AGENSI YANG TERLIBAT
       DENGAN PEMGIMPORTAN BAHAN
       KIMIA

Di Malaysia, agensi-agensi yang terlibat dalam kawalan pengimportan bahan kimia ke 
Malaysia termasuk:

1)	 Jabatan Pertanian, Kementerian Pertanian dan Keterjaminan Makanan.

2)	 Bahagian Penguatkuasaan Farmasi, Program Perkhidmatan Farmasi, Kementerian 
Kesihatan Malaysia (BPF, KKM).

3)	 Pihak Berkuasa Konvensyen Senjata Kimia, Kementerian Luar Negeri Malaysia.

4)	 Jabatan Alam Sekitar, Kementerian Sumber Asli dan Kelestarian Alam.

5)	 Jabatan Kastam DiRaja Malaysia, Kementerian Kewangan Malaysia.

6)	 Jabatan Keselamatan dan Kesihatan Pekerjaan, Kementerian Sumber Manusia (hanya 
untuk bahan kimia dengan kuantiti 1 tan metrik atau lebih (setiap tahun) di mana 
penghantaran maklumat adalah selepas bahan kimia tersebut telah diimport).

Untuk memudahkan proses pengimportan bahan kimia ke Malaysia, satu carta alir telah 
dibangunkan dalam garis panduan ini, di mana carta alir ini menerangkan proses yang terlibat 
untuk pengimportan bahan kimia ke Malaysia (Rajah 1). Prosedur pengimportan bahan kimia 
di bawah agensi-agensi yang terlibat adalah seperti yang ditunjukkan dalam Jadual 1.

4.0  Carta Alir Proses 
Pengimportan Bahan Kimia

5.0  Prosedur Pengimportan
Bahan Kimia

i.	 Akta Keselamatan Dan Kesihatan Pekerjaan 1994 

ii.	 Akta Kualiti Alam Sekeliling 1974

iii.	 Akta Racun Makhluk Perosak (ARMP) 1974 

iv.	 Akta Racun 1952 

v.	 Akta Dadah Berbahaya 1952

vi.	 Akta Konvensyen Senjata Kimia 2004

vii.	 Perintah Kastam (Larangan Mengenai Import) 2023

viii.	 Perintah Kastam (Larangan Mengenai Eksport) 2023

